ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

481. fundur byggðarráðs Húnaþings vestra haldinn mánudaginn 5. mars 2007 kl. 10:00 á skrifstofu sveitarstjóra, Félagsheimilinu Hvammstanga.

 Dagskrá:

1. Viðræður við forstöðumann tæknideildar og verkstjóra áhaldahúss. 

2. Umsögn vegna leyfis um veitinga- og gististaði.

3. Bréf Gudrunar Kloes f.h. Ferðamálafélagsins.

4. Bréf Dóru Eðvaldsdóttur.

5. Bréf Umhverfisstofnunar.

6. Bréf Hafnasambands sveitarfélaga.

7. Fyrirlestur um stjórnsýslulög á vegum HÍ þann 7. mars n.k.

8. Fundargerðir stjórnar SSNV.

9. Drög að verklagsreglum um innheimtu sorpeyðingargjalds á búrekstur og hesthús.

10. Drög að verklagsreglum um innheimtu á hreinsunargjaldi rotþróa.

Afgreiðslur:

1. Forstöðumaður tæknideildar og verkstjóri áhaldahúss eru mættir til fundar með byggðarráði. Greindu þeir frá undirbúningi framkvæmda við viðbyggingu leikskóla og hugmyndum um aðgerðir til varnar flóðum í Syðri- Hvammsá. Byggðarráð felur tæknideild að meta frekar þær lausnir og afla viðeigandi gagna þar um. Eyðing brotamálma á söfnunarsvæði á Syðri- Kárastöðum mun væntanlega fara fram í þessari viku. Rætt um stöðu sorpeyðingar- og urðunarmála. Byggðarráð samþykkir að segja upp þjónustusamningi sveitarfélagsins við Urðun ehf. dags. 13. febrúar 2003 um umsjón með móttöku endurvinnanlegra úrgangsefna og eftirlit með geymsluporti. Ástæða uppsagnarinnar er uppsögn landeigenda Syðri- Kárastaða á landleigusamningi fyrir umrætt söfnunar- og geymslusvæði. Forstöðumaður tæknideildar og verkstjóri áhaldahúss svöruðu eftirfarandi vegna fyrirspurna frá Oddi Sigurðarsyni sem settar voru fram á síðasta fundi byggðarráðs: A.) Ekki er um að ræða skipulagt innra eftirlit hjá Hitaveitu Húnaþings vestra, en ástand brunna er metið 1 – 2 sinnum á ári. B.) Útskrift um eftirlit er ekki tiltæk en gerð var grein fyrir almennu ástandi brunna. C.) Ekki reyndist unnt að stytta viðgerðartímann og um bráðabirgðaviðgerð var að ræða. Vatnsleki í umræddri bilun var svo mikill að ekki var hægt að fresta viðgerð. D.) Ekki var mögulegt að hafa samband við alla þá aðila en auglýsing um bilun og að viðgerð stæði yfir var lesin í þrígang á samtengdum rásum Ríkisútvarpsins.
2. Fram lagt bréf Sýslumannsins á Blönduósi þar sem óskað er umsagnar vegna umsóknar Viðigerðis ehf. um endurnýjun leyfis til rekstrar veitinga-, greiðasölu- og gistingu. Byggðarráð gerir ekki athugasemd við útgáfu leyfisins.
3. Bréf Gudrunar Kloes lagt fram. Í bréfinu er leitað eftir viðbrögðum við beiðni ferðaþjónustuaðila um skipan starfshóps sem m.a. skuli fjalla um kynningarmál. Samþykkt að vísa erindinu til afgreiðslu sveitarstjórnar.
4. Til kynningar lagt fram afrit af bréfi Dóru Eðvaldsdóttur fulltrúa Félags eldri borgara í Þjónustuhópi aldraðra sem hún hefur sent slökkviliðsstjóra. Í bréfinu er bent á ágalla sem hún telur vera á flóttaleiðum úr sal á efri hæð í Nestúni 6. Athugasemdum Dóru fylgir tillaga um úrbætur.
5. Fram lagt bréf Umhverfisstofnunar þar sem óskað er upplýsinga um meðhöndlun úrgangs. Tæknideild falið að taka saman umræddar upplýsingar.
6. Til kynningar lagðar fram upplýsingar frá Hafnasambandi Íslands m.a. ársreikningur sambandsins, breytingar á gildistíma löggiltra vigtarréttinda og samgönguáætlun.
7. Til kynningar lagðar fram upplýsingar um fræðslufund um Stjórnsýslulög- og reglur. Fundurinn verður haldinn þann 7. mars nk.
8. Til kynningar lagðar fram fundargerðir stjórnar SSNV frá 5. desember og 17. janúar sl. Guðný Helga Björnsdóttir kynnti einstök atriði fundargerðanna.

9. Guðný Helga Björnsdóttir og Þ. Karl Eggertsson leggja fram tillögu um eftirfarandi verklagsreglur vegna innheimtu sorpeyðingargjalds á búrekstur og hesthús: 
“Sveitarstjórn Húnaþings vestra hefur tekið ákvörðun um innheimtu á sorpeyðingargjaldi á hesthús í þéttbýli og búrekstur. Umræddu gjaldi er ætlað að standa betur undir kostnaði við eyðingu á sorpi til urðunar þ.e. því sorpi er safnast í sorpgáma í dreifbýli og á söfnunarsvæði á Hvammstanga. Sorpeyðingargjald af búrekstri verði innheimt af eigendum útihúsa þar sem búrekstur er stundaður. Sorpeyðingargjald verður ekki innheimt þar sem eingöngu eru hross á útigangi, eða þar sem sauðfé er eingöngu til heimilisnota (10 kindur eða færri). Sorpeyðingargjald verður innheimt af hesthúsum í þéttbýli og af hesthúsum í dreifbýli þar sem verið er með hross á húsi, en engan annan búrekstur.”

Byggðarráð samþykkir að vísa tillögunni til afgreiðslu sveitarstjórnar.

10. Guðný Helga Björnsdóttir og Þ. Karl Eggertsson leggja fram tillögu um eftirfarandi verklagsreglur vegna innheimtu hreinsunargjalds rotþróa:

“Byggðarráð Húnaþings vestra beinir því til sveitarstjórnar að hreinsunargjald rotþróa verði innheimt hjá öllum eigendum/umráðamönnum einbýlishúsa, sumarhúsa og  atvinnuhúsnæðis sem ekki eru tengd fráveitukerfum innan þéttbýlissvæða sveitarfélagsins og skv. nánari ákvæðum samþykktar um rotþrær og siturlagnir og gjaldskrá um hreinsun rotþróa. Hreinsunargjald rotþróa verði þó ekki innheimt hjá þeim aðilum sem enn hafa ekki uppfyllt ákvæði viðeigandi laga og reglugerða um uppsetningu rotþróa. Byggðarráð samþykkir að vísa málum þeirra aðila sem ekki hafa uppfyllt fyrrgreind ákvæði til Heilbrigðiseftirlits Norðurlands vestra.”
Byggðarráð samþykkir að vísa tillögunni til afgreiðslu sveitarstjórnar.

Samþykkt að taka á dagskrá:

11. Fram lagt bréf Ágústs Jakobssonar og Sigríðar Tryggvadóttur um endurnýjun fjarfundabúnaðar. Í bréfinu gera þau grein fyrir möguleikum á endurnýjun búnaðarins og leggja fram tillögu um að slíkur búnaður verði keyptur. Kostnaður ásamt uppsetningu er áætlaður kr. 754.821- Byggðarráð samþykkir að búnaðurinn verði keyptur og er afgreiðslunni vísað til endurskoðunar fjárhagsáætlunar.
Fundargerð upplesin og samþykkt.


Fundi slitið kl. 13:00
Guðný Helga Björnsdóttir(sign.),


Skúli Þórðarson(sign.),
Heimir Ágústsson(sign.),



Þ. Karl Eggertsson(sign.),
Áheyrnarfulltrúi:

Oddur Sigurðarson(sign.).

